
				এই পাতাটির মুদ্রণ সংশোধন করা প্রয়োজন। 
দুৰ্ব্বোধ
তুমি মোরে পার না বুঝিতে ? প্রশান্ত বিষাদভরে দুটি আঁখি প্রশ্ন করে’ অর্থ মোর চাহিছে খুজিতে, চন্দ্রমা যেমন ভাবে স্থির নত মুখে চেয়ে দেখে সমুদ্রের বুকে ।
কিছু আমি করিনি গোপন ।
যাহা আছে, সব আছে তোমার আঁখির কাছে, প্রসারিত অবারিত মন ।
দিয়েছি সমস্ত মোর করিতে ধারণা
তাই মোরে বুঝিতে পার না ?
এ যদি হইত শুধু মণি
শত খণ্ড করি তা’রে সযত্নে বিবিধাকারে একটি একটি করি’ গণি’ একখানি সূত্রে গাথি একখানি হার
পরাতেম গলায় তোমার ।

